
Izvod iz biltena dnevnih događaja za protekli
vikend

 

Za protekli vikend ( u vremenskom periodu od 08.09-
11.09.2017.godine) iz oblasti sprečavanja i otkrivanja
kriminaliteta , na području Hercegovačko-neretvanskog kantona ,
registrovane su 23 prijave ( na području Mostara 12, na području
Čitluka 4, na području Konjica 3, na području Prozora 3 i na
području Čapljine 1).

Iz oblasti javnog reda i mira registrovana su četiri prekršaja i to na
području Mostara 2 i na području Čapljine 2.

Iz oblasti bezbjednosti saobraćaja registrovano je 26
  saobraćajnih nezgoda i to na području Mostara 11, na području
Čapljine 5, na području Čitluka 3, na području Stoca 1 , na području
Konjica 5 i na području Jablanice 1 u kojima je šest lica zadobilo
teške tjelesne povrede , šest lica je zadobilo lakše tjelesne povrede
dok su četiri lica zadobila povrede neutvrđenog stepena.

Od evidentiranih događaja izdvajamo:

-           08.09.2017.godine u PU Mostar obratio se radnik HR-
pošta u Ul.fra Didaka Buntića  i prijavio da  , dok se nalazio na
radnom mjestu u zaključanoj pošti , na vrata pošte oko 15,20
sati su došla dva NN maskirana lica   i uz prijetnju vatrenim
oružjem tražili da isti otvori vrata što nije uradio. Nakon toga ,
lica su se udaljila u nepoznatom pravcu. O svemu su odmah
upoznate policijske patrole na terenu kao i Odjel krim. policije.

-        08.09.2017.godine u 12,30 sati na magistralnom putu M-
17 u mjestu Ribićki most , opština Jablanica , dogodila se
saobraćajna nezgoda u kojoj su učestvovali K.H.(1966) iz
Jablanice sa vozilom „Audi“ i J.E.(1995) iz Konjica sa vozilom
„Ford eskort“. Tom prilikom vozač K.H. je zadobio teške
tjelesne povrede te je upućen u RMC Mostar dok su vozač J.E.
i suvozač B.J.(1995) iz Konjica zadobili povrede neutvrđenog
stepena. Na licu mjesta izvršen je uviđaj.

-           08.09.2017.godine oko 18,00 sati na putu Dračevo –
Hutovo u mjestu Bajevci , opština Čapljina dogodila se
saobraćajna nezgoda u kojoj su učestvovali B.V.(1969) iz
Ljubuškog sa vozilom „VW Golf II“ i J.K.(1984) iz Čeljeva sa
vozilom“Audi 80“. Teške tjelesne povrede zadobila su oba
vozača i isti su prebačeni na CUM Mostar. Na Licu mjesta
izvršen je uviđaj a po Naredbi tužioca vozila su prebačena u
krug PU Čapljina radi vještačenja.

-      09.09.2017.godine u 22,40 sati u PU Mostar obratio se I.Č.
(1984) iz Mostara i prijavio da je od strane NN lica bačena
eksplozivna naprava na njegovu porodičnu kuću u
Ul.K.Trpimira. Na lice mjesta izašli su pripadnici policije te je
utvrđeno da je eksplozivna   naprava bačena na balkon kuće
kojom prilikom su popucala stakla na balkonskim vratima i
prozorima , oštećena fasada a na mjestu eksplozije nastao je
krater. O svemu je upoznat tužilac i Odjel krim. policije a na
licu mjesta izvršen je uviđaj.

-           09.09.2017.godine u 08,35 sati   u mjestu Domanovići ,
opština Čapljina , dogodila se saobraćajna nezgoda u kojoj su
učestvovali S.P.(1975) sa vozilom „BMW 5L“ i V.Lj.(1960) iz
Trebinja sa vozilom „Fiat Punto“. Tom prilikom teške tjelesne
povrede zadobila je vozač V.Lj. dok su lakše tjelesne povrede
zadobili vozač  S.P. i suvozač. Na licu mjesta izvršen je uviđaj.

-           10.09.2017.godine u PS Čitluk obratio se P.Š.(1976) iz
Čitluka i prijavio da je od strane NN lica tokom noći ukraden
rakijski kazan iz ostave njegove kuće. Upoznat Odjel krim.
policije.

-           10.09.2017.godine u PU Konjic obratio se U.S.(1952) i
prijavio da je u posljednja tri dana izvršena provala u restoran
„Borašnica“ u mjestu Boračko jezero i da je primjetio da
nedostaje kosilica i muzičko pojačalo. Također je prijavio da je
lice K.A.(1981) iz Koniica ušao u jedan bungalov   i uzeo
ključeve drugog bungalova te ga izdao licima iz Sarajeva.
Nakon izvjesnog vremena , lice K.A. je pronađeno u mjestu
Boračko jezero te je u razgovoru sa pripadnicima policije isti
izjavio da su on i  A.Dž. izvršili provalu u restoran „Borašnica“.
Lica su lišena slobode i zadržana radi kriminalističke obrade a o
svemu je upoznat tužilac.

-           U noći 10/11.09.2017.godine u 02,55 sati PU Mostar je
obaviještena da je nad radnicima benzinske pumpe“Čule“ u
mjestu Čule izvršeno razbojništvo. Izlaskom na lice mjesta ,
pripadnici policije su utvrdili da su četiri NN maskirana lica uz
prijetnju vatrenim oružjem izvršili razbojništvo i tom prilikom
ukrali novac, neutvrđenu količinu akumulatora i cigareta.
Odmah su o svemu upoznate policijske patrole na terenu kao i
Odjel krim. policije.

-           10.09.2017.godine u 22,50 sati u mjestu Bijakovići
dogodila se saobraćajna nezgoda u kojoj je učestvovao D.B.
(1975) sa vozilom „Toyota“ koji je tom prilikom zadobio teške
tjelesne povrede.  

